2 Timoté
P

òl, you apòt Jézu Kri pa volonté Bondié a, dapré promès lavi a ki nan Jézu Kri,

2 Ekri Timoté, pitit gason byinn‑émé mouin: la gras, mizérikòd, é la pé, ki soti nan Bondié Papa a é Jézu Kri Ségnè nou.
Pa Ront

3 Mouin rémèsi Bondié, Sila a mouin sèvi dépi zansèt mouin yo avèk you konsians ki pròp, ké san sésé mouin sonjé ou nan lapriè mouin yo nuit é jou;

4 Map anvi ouè ou anpil, pandan mouin sonjé dlo nan jé ou, pou mouin kapab plin avèk joua;

5 Lè mouin fè sonjé la foua sinsè ki nan ou, ki té déméré an prémié nan gran ou Lois, é nan manman ou Enis; é mouin sètin li nan ou tou.
6 Sé pou koua mouin fè ou sonjé pou ou réchofé don Bondié a, ki nan ou pa mouayin min mouin yo ki té pozé sou ou.

7 Paské Bondié pat ban nou léspri la krint; min puisans, é nan lamou, é nan sajès.

8 Sé pou tèt sa pa ront témouayaj Ségnè nou a, ni mouin minm prizonnié Li: min soufri afliksion lévanjil yo dapré puisans Bondié a.

9 Ki té sové nou, é ki té rélé nou avèk you apèl sin, pa dapré zèv nou yo, min dapré pròp plan Li é gras, ké Li té ban nou nan Jézu Kri avan lé monn té kòmansé,

10 Min ki manifèsté koun‑yé a lè Sovè nou Jézu Kri té parèt, ki té aboli lamò, é té manifèsté lavi é immortalité pa mouayin lévanjil:

11 Sé nan sa mouin té établi kòm you prédikatè, é you apòt é you anséyè pou Payin yo.

12 Sé pou tèt sa mouin soufri bagay sa yo tou: min mouin pa ront: paské mouin konnin nan ki lès mouin té kouè, é sètin ké Li kapab kinbé dépo mouin jouk nan jou sa a.
13 Kinbé fèm fòm vrè paròl yo, ké ou té tandé pa mouin, nan la foua é lamou ki nan Jézu Kri.

14 Kinbé bon dépo sa a ké Sint Espri a ki déméré nan nou té konfié ou.
15 Ou konnin sa, ké tout moun ki nan Lazi té abandonnin mouin; nan yo sé Fijèl é Emojèn.

16 Ségnè a bay mizérikòd pou lakay Onézifò; paské li té rafréshi mouin souvan, é pat ront chinn mouin:

17 Min, lè li té nan Ròm, li té chaché mouin avèk dilijans é té jouinn mouin.

18 Ségnè a akòdé li pou li kapab jouinn mizérikòd nan Ségnè a nan jou sa a: é nan konbyin bagay li té édé mouin nan Eféz, ou konnin tré byin.

Chapit 2

Bay Lòt Moun Yo

A

lò ou minm, pitit gason mouin, fòtifié ou nan la gras ki nan Jézu Kri.
2 E bagay yo ou té tandé pa mouin pami anpil témouin, konfié minm nan bay moun fidèl yo, ki kapab anséyé lòt yo tou.

3 Alò soufri afliksion, kòm you bon solda Jézu Kri.
4 Pa gin pèsonn kap goumin kap anpétré li minm avèk zafè yo lavi sa a; pou li kapab fè moun nan plézi ki té chouazi li pou li vi‑n you solda.

5 E si you moun ap konbat tou kòm you atlèt, yo pa kouronnin li, sòf li konbat dapré régléman yo.
6 Fòk kiltivatè a kap travay résévoua foui yo an prémié.

7 Konsidéré sa mouin di; é Ségnè a ba ou intélijans nan tout bagay.

8 Sonjé ké Jézu Kri nan désandan David yo té lévé pami lamò dapré lévanjil mouin:

9 Nan sa mouin soufri afliksion, kòm you malfétè, jouk nan chinn yo; min paròl Bondié a pa maré.

10 Sé pou tèt sa mouin sipòté tout bagay pou tèt moun chouazi yo, pou yo kapab gin salu ki nan Jézu Kri avèk gloua étènèl la.

11 Sa sé you paròl sètin: Paské si nou mouri avèk Li, nou va viv avèk Li tou:

12 Si nou soufri, nou va gouvènin avèk Li tou: si nou nié Li, Li va nié nou tou:

13 Si nou pa kouè, Li rété fidèl toujou: Li pa kapab nié Li minm.

Vi‑n You Bon Egzanp

14 Fè yo sonjé bagay sa yo, ap égzòté yo dévan Ségnè a pou yo pa diskité sou paròl yo ki initil, sa ki détoui moun yo kap kouté.

15 Etudié pou prézanté ou minm avèk prèv dévan Bondié, you ouvrié ki pa bézouin ront, kap divizé la paròl la vérité korèktéman.
16 Min évité méchan é vin diskou yo: paské yo va ogmanté plis méchansté.

17 E paròl yo va ravajé kòm you kansè: nan moun yo sé Iméné é Filèt;

18 Sila a konsènin la vérité té fè érè, ap di ké la rézirèksion déja pasé; é chaviré la foua kèk moun.

19 Min fondasion Bondié a kanpé fèm, ap gin so sa a, Ségnè a konnin moun yo ki pou Li. E kité tout moun ki nonmin non Kris la pati nan inikité.

20 Min nan you gran kay pa gin véso an lò é nan ajan sèlman, min tou gin véso an boua, é an tè; é kèk pou onnè é kèk pou dézonè.

21 Alò si you moun va pròpté li minm nan sa yo, li va you véso pou onnè, ki sanktifié, é itil pou mèt li, é paré pou tout bon travay.

22 Evité pasion la jinnès yo: min suiv la jistis, la foua, lamou, la pé, avèk sa yo ki invoké Ségnè a nan you kè pi.

23 Min évité foli é késion ignoran yo, paské ou konnin yo fè kont.

24 E fòk sèvitè Ségnè a pa diskité; min aji an dousè anvè tout moun, you moun ki kapab anséyé, ki gin pasians,

25 Nan dousè ap anséyé moun yo ki opozé yo minm; si pètèt Bondié va ba yo répantans pou yo rivé nan konnésans la vérité;

26 E pou yo kapab réprann yo minm nan pièj diab la, ki fè yo prizonnié li dapré volonté li.

Chapit 3

Dènié Tan Yo

K

onnin sa tou, ké nan dènié jou yo tan difisil yo va vini.
2 Paské lòm yo va rinmin yo minm, konvouatiz, yo va vanté, fié, blasfèmé, dézobéyi paran yo, ingra, pa sin.
3 San afèksion natirèl, troulé la pé, fo akizè, san tanpérans, sovaj, pa rinmin sa yo ki bon,

4 Trèt, tèt cho, gonflé avèk ògèy, rinmin plézi yo plis pasé rinmin Bondié;
5 Yo va gin you fòm piété, min nié puisans la ladann: soti louin moun konsa.
6 Paské sé kalité moun konsa ki ranpé nan kay yo, é minnin fanm yo an kaptif ki chajé avèk péché yo, ki kaptiré avèk plizié kalité mové anvi,

7 Kap toujou aprann, é pap janm kapab rivé nan konnésans la vérité a.

8 Alò tankou Janès é Janbrès té opozé Moiz, sé konsa moun sa yo opozé la vérité: moun yo avèk lidé koronpi, ki réjété konsènin la foua.

9 Min yo pap fè progè pi louin: paské foli yo va manifèsté dévan tout moun, minm jan moun sa yo té yé tou.

Viv You Vi Sin

10 Min ou té byin suiv doktrinn mouin, konduit mouin, rézolusion, la foua, dousè, amou, pasians,

11 Pèsékision yo, afliksion yo, ki té rivé mouin nan Antioch, nan Ikonn, nan Lis; mouin té sipòté pèsékision sa yo: min Ségnè a té livré mouin soti anba yo tout.

12 Oui, é tout moun ki va viv sin nan Jézu Kri va soufri pèsékision.

13 Min moun méchan yo é ki sédoui va vansé pi mal é pi mal, ap tronpé é ap vi‑n tronpé.

14 Min ou minm, kontinié nan bagay yo ké ou té aprann é gin asirans ladann, paské ou konnin nan ki moun ou té aprann yo;

15 E ké dépi ou té you ti moun ou té konnin sin lékritu yo, ki kapab fè ou saj jouk nan salu pa la foua ki nan Jézu Kri.

16 Bondié té bay tout Lékritu pa inspirasion, é li itil pou doktrinn, pou konvink, pou korijé, pou instriksion nan jistis;

17 Pou lòm Bondié kapab vi‑n pafè, founi nèt pou tout bon zèv.
Chapit 4

A

lò mouin égzòté ou dévan Bondié, é Ségnè a Jézu Kri, Sila a va jijé vivan an é lamò nan aparans Li é rouayom Li;

2 Préché la paròl; rété instan nan ninpòt sézon fasil ou non; konvink, blanmin, égzòté avèk tout pasians é doktrinn.

3 Paské tan an va vini lè yo pap sipòté vrè doktrinn; min dapré pròp dézi yo, piské yo gin zorèy yo ki graté, yo va rasanblé profésè koté yo.

4 E yo va viré zorèy yo louin la vérité, é va viré pou tandé fab yo.

5 Min véyé nan tout bagay, sipòté afliksion yo, fè travay you évanjélis, akonpli ministè ou nèt.

6 Paské mouin prèt koun‑yé a kòm you ofrann, é tan pou mouin pati a tou pré.

7 Mouin té konbat you bon konba, mouin té fini kous mouin, mouin té kinbé la foua:

8 Dépi koun‑yé a gin you kouròn la jistis ki rézèvé pou mouin, ké Ségnè a, jis jij la, va ban mouin nan jou sa a: é pa pou mouin sèlman, min pou tout moun ki rinmin Li parèt tou.

Luk Sèl Avèk Mouin

9 Fè éfò pou vini koté mouin vit:

10 Paské Démas té abandonnin mouin, paské li rinmin lé monn ki la koun‑yé a; é té pati antré nan Tésalonik; Krésins nan Galat, Tit nan Dalmasi.

11 Luk sèl avèk mouin. Pran Mak, é minnin li avèk ou: paské li itil pou mouin pou ministè a.

12 E mouin té voyé Tichik alé Eféz.

13 Lè ou vini, pòté manto a avèk ou ké mouin té kité Troas avèk Karpus, é liv yo, min pachémin yo éspésialman.

14 Aléksan, fòjiron avèk kuiv la, té fè mouin anpil mal: Ségnè a rékonpansé li dapré zèv li yo:

15 Ou minm tou, pran prékosion avèk li: paské li té opozé paròl nou yo anpil.

16 Nan prémié défans mouin, pèsonn pa té kanpé avèk mouin, min tout moun té abandonnin mouin: mouin lapriè ké Bondié pap mété sa sou kont yo.
17 Min Ségnè a té kanpé avèk mouin, é té fòtifié mouin; pou prédikasion an kapab vi‑n konnin antié, pa mouin é ké tout Payin kapab tandé: é mouin té délivré nan bouch lion an.

18 E Ségnè a va délivré mouin nan tout mové zèv, é va sové mouin pou rouayom Li nan sièl: la gloua pou Li pou toujou é toujou. Amèn.

19 Salié Priska é Akilas, é lakay Onézifò.

20 Erast té rété Korint: min mouin té kité Trofin malad nan Milé.

21 Fè éfò pou ou vini avan livè. Ebulus salié ou, é Pudan, é Linus, é Klodi, é tout frè.

22 Ségnè a Jézu Kri avèk léspri ou. La gras avèk ou. Amèn.
